
14 sentyabr 2021-ci il, çərşənbə axşamı2
Azərbaycan və Qazaxıstan parlamentləri 
arasındakı münasibətlər müzakirə olunub

Milli Məclisin Mətbuat və 
ictimaiyyətlə əlaqələr şöbəsindən 
AZƏRTAC-a bildiriblər ki, qonaqları 
səmimiyyətlə salamlayan S.Qafarova 
dost və qardaş ölkələrimiz arasında 
münasibətlərin yüksək səviyyəsindən 
razılığını bildirib. Xalqlarımız arasında 
çox qədim tarixə malik münasibətlərin 
dövlətlərimiz müstəqillik qazandıqdan 
sonra ulu öndər Heydər Əliyev və Qa-
zaxıstanın birinci Prezidenti Nursultan 
Nazarbayev tərəfindən uğurla inkişaf 
etdirildiyini vurğulayan Sahibə Qa-
farova bildirib ki, bu siyasət hazırda 
Azərbaycanın və Qazaxıstanın dövlət 
başçıları tərəfindən ardıcıllıqla davam 
etdirilir.

İki ölkənin qanunverici orqanları 
arasında əlaqələr haqqında məlumat 
verən Milli Məclisin sədri vurğula-
yıb ki, ikitərəfli münasibətlərimiz 
parlamentlər səviyyəsində də 
yüksələn xətlə inkişaf edir. Hər iki 
ölkənin qanunvericilik orqanlarında 
dostluq qrupları mövcuddur və depu-
tatlarımızın qarşılıqlı səfərləri, nüfuzlu 
beynəlxalq parlament təşkilatlarında 
mütəmadi görüşlərin keçirilməsi 
ikitərəfli əlaqələrin inkişafına töhfə 
verir. Milli Məclisin sədri TÜRKPA 
çərçivəsində əməkdaşlığı xüsusi  
qeyd edib.

Sonra Sahibə Qafarova qonaqlara 
Azərbaycanın ötən il 44 günlük Vətən 
müharibəsində əldə etdiyi Zəfər və 
regionda yeni yaranmış şərait haq-
qında geniş məlumat verib. O deyib 
ki, 2020-ci ildə Azərbaycan Ordusu 
Ali Baş Komandan İlham Əliyevin 
rəhbərliyi ilə Ermənistan tərəfindən 
30 ilə yaxın işğal altında saxlanılan 
torpaqlarımızı azad edərək ölkəmizin 
ərazi bütövlüyünü bərpa edib. 
Bununla Azərbaycan həm də BMT 
Təhlükəsizlik Şurasının 4 qətnaməsini 
öz gücü hesabına yerinə yetirib. 
Qarabağ münaqişəsinin artıq tarixə 
çevrildiyini bildirən Milli Məclisin sədri 
deyib ki, hazırda Azərbaycan azad 
olunmuş əraziləri bərpa edir, yenidən 
qurur. Sahibə Qafarova, həmçinin 

xatırladıb ki, Ermənistan işğal altında 
saxladığı şəhər və rayonlarımızı, 
kəndlərimizi, xalqımıza məxsus 
tarixi, mədəni abidələri, məscidləri 
vəhşicəsinə dağıdıb. O, Qazaxıstan 
nümayəndə heyətinin Şuşa və Füzuli 
rayonlarına səfər etdiyini, Ermənistan 
tərəfindən törədilən vandalizmi öz 
gözləri ilə gördüyünü bildirib.

Qazaxıstan Parlamenti Məclisinin 
Beynəlxalq əlaqələr, müdafiə və 
təhlükəsizlik komitəsinin sədri Aygul 
Kuspan səmimi qəbul və yüksək 
qonaqpərvərliyə görə minnətdarlığını 
bildirərək, xalqlarımız və dövlətlərimiz 
arasında münasibətlərin hazırkı 
səviyyəsinin məmnunluq doğurdu-
ğunu söyləyib. O deyib ki,  iqtisadi, 
mədəni, humanitar sahələrdə 

əməkdaşlığımız inkişaf edir.  Aygul 
Kuspan xalqlarımız arasındakı 
əlaqələrin hazırda iki ölkənin dövlət 
başçıları tərəfindən uğurla davam 
etdirildiyini diqqətə çatdırıb.

Qazaxıstan Parlamenti Məclisinin 
komitə sədri qanunvericilik  orqanları 
arasında münasibətlərə də 
 toxunaraq, dostluq qruplarının uğurlu 
fəaliyyətini təqdir edib.

Aygul Kuspan Azərbaycanın 
Vətən müharibəsində əldə etdiyi 
Zəfər münasibətilə təbriklərini çatdıra-
raq, işğaldan azad olunmuş Şuşa və 
Füzuliyə səfərləri və orada gördükləri 
haqqında təəssüratlarını söyləyib.

Görüşdə tərəfləri  maraqlandıran 
digər məsələlər barədə fikir 
mübadiləsi aparılıb.

Xarici işlər naziri Ceyhun Bayramov 
Türkiyə XİN başçısının müavini ilə görüşüb

Sentyabrın  13-də  
Azərbaycan 
Respublikasının xarici 
işlər naziri Ceyhun 
Bayramov Türkiyə 
Respublikasının xarici 
işlər nazirinin müavini 
Faruk Kaymakcının 
rəhbərlik etdiyi 
nümayəndə heyəti ilə 
görüşüb. 

Xarici İşlər  Nazirliyinin 
Mətbuat xidməti idarəsindən 
bildiriblər ki, nazir  Ceyhun 
Bayramov iki qardaş 
ölkə arasında mövcud 
olan və dinamik şəkildə 

inkişaf edən ikitərəfli 
əməkdaşlıq məsələlərinin 
geniş gündəliyi üzrə fikirlərini 

qarşı tərəflə bölüşüb. 
Eyni zamanda, çoxtərəfli 
platformalarda həyata 

keçirilən əməkdaşlığımızın 
möhkəmləndirilməsinin vacib-
liyini vurğulayıb.

Nazir Mövlud Çavuşoğ-
lunun salamlarını Ceyhun 
Bayramova çatdıran Faruk 
Kaymakçı ölkələrimiz ara-
sındakı strateji tərəfdaşlıq 
münasibətlərinin inkişafını 
məmnunluqla qeyd edib. 
Nazir müavini Türkiyədə 
baş verən yanğınlar zama-
nı Azərbaycanın yardımını 
yüksək qiymətləndirərək, bu 
xüsusda təşəkkürünü ifadə 
edib.

Tərəflər, həmçinin 
beynəlxalq təşkilatlar 
çərçivəsində əməkdaşlıq, o 
cümlədən Qara Dəniz İqtisadi 
Əməkdaşlıq Təşkilatı, İqtisadi 
Əməkdaşlıq Təşkilatı, Türk 
Şurası və digər çoxtərəfli 
çərçivələrdə əməkdaşlıq 
imkanları üzrə fikir mübadiləsi 
aparıblar.

AZƏRTAC

Gənclər və idman naziri ilə AFFA-nın 
icraçı vitse-prezidenti arasında görüş olub

Sentyabrın 13-də AFFA-nın inzi-
bati binasında gənclər və idman naziri 
Fərid Qayıbov ilə AFFA-nın icraçı 
vitse-prezidenti Elxan Məmmədov 
arasında görüş olub.

AZƏRTAC AFFA-ya istinadla xəbər 
verir ki, Gənclər və İdman Nazirliyinin 
təşəbbüsü ilə keçirilən görüşdə AFFA-
nın vitse-prezidenti Vaqif Sadıqov, 
futbol üzrə Azərbaycan milli koman-
dasının baş məşqçisi Canni De Byazi, 
Kütləvi Futbol Departamentinin müdiri 
Fərrux İsmayılov, Gənclər və İdman 
Nazirliyinin futbol sektorunun aparıcı 
məsləhətçisi Əliniyaz Mirzəyev iştirak 
ediblər.

F.Qayıbovu gənclər və idman na-
zirini vəzifəsinə təyinatı münasibətilə 
təbrik edən E.Məmmədov onu AFFA 
rəhbərliyi və futbol ictimaiyyəti adın-
dan təbrik edib, fəaliyyətində uğurlar 
arzulayıb. AFFA-nın icraçı vitse-pre-
zidenti nazirin idman qurumları ilə 
rəsmi görüşlərinə ölkəmizdə ən kütləvi 
idman növü olan futboldan başla-
masından böyük məmnunluq hissi 
keçirdiyini bildirib.

Görüşdə AFFA-nın strukturu və 
fəaliyyəti barədə ətraflı məlumat 
verilib. AFFA-nın son dörd ili əhatə 
edən illik hesabat nəşrləri nazirə 
təqdim olunub. Bildirilib ki, 2010-cu 
ildən 2020-ci ilədək olan bütün illik 
hesabatlar ictimaiyyətə şəffaf şəkildə 
təqdim edilib. Həmin hesabatlarla 
AFFA-nın saytı vasitəsilə tanış olmaq 
mümkündür.

Nazirin diqqətinə hazırda 
gündəmdə olan və həlli vacib bir 
neçə məsələ də çatdırılıb. Bildirilib 
ki, 8 komandanın iştirakı ilə keçirilən 
Azərbaycan Premyer Liqasında 
idman rəqabəti qənaətbəxş səviyyədə 
olsa da, AFFA və Peşəkar Futbol 

Liqası komandaların sayının 10-a 
yüksəldilməsini istəyir. Lakin maliyyə 
resurslarının çətinliyi ucbatından 
müvafiq şərtlərə uyğun gələn klub-
ların olmamasına görə komanda 
sayını artırmaq mümkün olmur. 
Bununla belə, Premyer Liqaya 
yüksələ biləcək potensial klubların 
fəaliyyətini təmin etmək üçün AFFA 
Birinci Divizionda çıxış edən bir neçə 
klubu – “Kəpəz” (Gəncə), “Turan-
Tovuz” və “Zaqatala”nı tam şəkildə 
maliyyələşdirir. Komandaların sayı-
nın artırılması Azərbaycan Premyer 
Liqasında daha güclü rəqabətə, yeni 
futbolçuların üzə çıxması üçün geniş 
potensiala və peşəkar futbolun coğra-
fiyasının genişlənməsinə səbəb olar.

E.Məmmədov uşaq və yeniyetmə 
futbolu ilə bağlı məsələlərə də to-
xunaraq bildirib ki, U-9-dan U-19-a 
qədər bütün yaş qrupları üzrə AFFA 
tərəfindən liqalar təşkil olunur. Bu 
liqalarda Təhsil Nazirliyi ilə Gənclər və 
İdman Nazirliyinin nəzdində olan uşaq 
futbol məktəblərinin komandalarının 
da nəqliyyat xərclərini AFFA ödəyir. 
Üstəlik, müəyyən oyunlar Olimpiya 
İdman komplekslərinin meydanların-
da keçirilir ki, bunun da icarə haqqı 
AFFA-nın hesabına təmin olunur. 
AFFA Gənclər və İdman Nazirliyinin 
bu istiqamətdə dəstəyindən minnətdar 
olar.

Qeyd olunub ki, futbol pandemiya 
dövründə ölkəmizdə bəzi turnirlərin 
mütəmadi qaydada keçirildiyi, üstəlik, 
ümumilikdə, U-9-dan U-19-a qədər 
bütün yaş qrupları üzrə yarışların 
mövcud olduğu yeganə komanda 
idman növüdür.

Söhbət zamanı son illər ölkəmizdə 
bir sıra əhəmiyyətli beynəlxalq 
turnirlərin və oyunların da təşkil 

 olunduğu barədə məlumat veri-
lib. Nazirin diqqətinə çatdırılıb ki, 
Azərbaycanda 2012-ci ildə FIFA U-17 
qadınlararası dünya çempionatı, 
2014-cü ildə futzal üzrə UEFA kuboku 
yarışlarının “Dördlər finalı”, 2016-cı 
ildə UEFA U-17 Avropa çempionatı, 
2019-cu ildə UEFA Avropa Liqasının 
final oyunu və 2021-ci ildə “Avro-
2020”nin final mərhələsinin 4 qarşılaş-
ması təşkil olunub.

Nazirə məlumat verilib ki, son on 
ildə çox önəmli infrastruktur layihələri 
həyata keçirilib. AFFA tərəfindən 
Assosiasiyanın inzibati binasının 
ərazisində Futbol Akademiyası, “Bak-
cell Arena”, “Dalğa Arena”, Bayıl stadi-
onu, Mərdəkanda Milli Komandaların 
Məşq Mərkəzi, Ağsu şəhər stadionu, 
Tovuz rayonunda Futbol Akademi-
yası inşa olunub. Hazırda Şamaxı 
şəhər stadionunun inşası davam edir. 
Yaxın gələcəkdə Gəncədə də Futbol 
Akademiyasının tikilməsi nəzərdə 
tutulub. Bunlardan əlavə, “Zirə” idman 
kompleksinin, “Sumqayıt” futbol 
klubunun stadionunun əsas meydanı-
nın təbii ot örtüyü, “Neftçi”nin “Tür-
kish Airlines” bazasında təbii örtüklü 
üç məşq meydanı, Bakı Olimpiya 

Stadionunun ərazisində təbii örtüklü 
iki məşq meydanı AFFA tərəfindən 
inşa olunub. Bakıda və respublika-
nın müxtəlif bölgələrində 150-dən 
çox süni örtüklü meydança tikilərək 
əhalinin istifadəsinə verilib. Bütün bu 
layihələr ilk növbədə dövlətimizin, 
FIFA-nın, UEFA-nın və sponsorların 
maliyyə dəstəyi ilə AFFA tərəfindən 
həyata keçirilib.

Qeyd olunub ki, uzun illərdir SO-
CAR AFFA-nın baş sponsorudur və 
futbolda sabit maliyyənin dəstəyinin 
təmin olunmasında AFFA-ya böyük 
dəstək göstərir. Həmçinin AFFA-nın 
bir neçə başqa sponsoru da var. 
Lakin pandemiya ilə əlaqədar hazırkı 
tərəfdaşlarla əməkdaşlığın davam 
etdirilməsi və yeni sponsorların 
tapılması istiqamətində müəyyən 
çətinliklər mövcuddur.

Görüşün sonunda vurğulanıb ki, 
AFFA futbolun inkişafı, sağlam həyat 
tərzinin təbliği və təşviqi istiqamətində 
fəaliyyətini bundan sonra da davam 
etdirəcək.

Gənclər və idman naziri Fərid 
Qayıbov səmimi görüşə və ətraflı 
məlumata görə minnətdarlığını 
 bildirib.

Azərbaycan Respublikası Prezidentinin  
2021-ci il 13 sentyabr tarixli Sərəncamına Əlavə

Ağstafa və Qazax rayonlarında  
qazılması nəzərdə tutulan subartezian quyularının 

yaşayış məntəqələri üzrə bölgüsünə dair siyahı
Sıra
№-si

Rayonun
adı

Quyuların 
sayı, ədəd 

Yaşayış məntəqələrinin adı Əhalinin sayı, 
nəfər

1. Ağstafa 6 Aşağı Göycəli kəndi 2547
Göycəli kəndi (2 quyu) 2774
Köhnəqışlaq kəndi 698
Tatlı kəndi (2 quyu) 2741

2. Qazax 10 Ağköynək kəndi 3815
Aslanbəyli kəndi 4323
Aşağı Salahlı kəndi 1971
Bala Çaylı kəndi 1240
Cəfərli kəndi 1268
Çaylı kəndi 8069
Daş Salahlı kəndi 10823
Xanlıqlar kəndi 3705
Kəmərli kəndi 3221
Qaymaqlı kəndi 2225

Cəmi: 16 14 49 420

müdafiə və təhlükəsizlik komitəsinin sədri Aygul Kuspanın başçılıq 

Azərbaycan Respublikası  
Nazirlər Kabinetinin Qərarı

№ 257            Bakı şəhəri, 10 sentyabr 2021-ci il

“Dövlət orqanlarının strukturuna daxil 
olmayan tabeliyindəki qurumlar tərəfindən 
işlərin görülməsindən və xidmətlərin 
göstərilməsindən əldə edilən vəsaitdən 
(o cümlədən tutulan xidmət  haqlarından) 
istifadə Qaydası”nın təsdiq edilməsi 
 haqqında

 
“Azərbaycan Respublikası Prezidentinin 

2018-ci il 7 mart tarixli 1871 nömrəli Fərmanı 
ilə təsdiq edilmiş “Azərbaycan Respublika-
sının Gənclər Fondunun Nizamnaməsi”ndə 
dəyişikliklər edilməsi haqqında” Azərbaycan 
Respublikası Prezidentinin 2018-ci il 29 avqust 
tarixli 252 nömrəli Fərmanının 2.3-cü bəndinin 
icrasını təmin etmək məqsədilə Azərbaycan 
Respublikasının Nazirlər  Kabineti qərara alır:

1. “Dövlət orqanlarının strukturuna daxil ol-
mayan tabeliyindəki qurumlar tərəfindən işlərin 
görülməsindən və xidmətlərin göstəril-məsindən 
əldə edilən vəsaitdən (o cümlədən tutulan 
xidmət haqlarından) istifadə Qaydası” təsdiq 
edilsin (əlavə olunur).

2. Bu Qərarda dəyişiklik Azərbaycan 
Respublikası Prezidentinin 2002-ci il 24 avqust 
tarixli 772 nömrəli Fərmanı ilə təsdiq edilmiş 
“İcra hakimiyyəti orqanlarının normativ hüquqi 
aktlarının hazırlanması və qəbul edilməsi qay-
dası haqqında Əsasnamə”nin 2.6-1-ci bəndinə 
uyğun edilə bilər.

Əli ƏSƏDOV 
Azərbaycan Respublikasının Baş naziri

Mədəniyyət naziri Bolonyada 
ICESCO-nun Baş direktoru ilə görüşüb

İtaliyanın Bolonya şəhərində keçirilən G-20 sammitinin Dinlərarası Dialoq 
Forumunda iştirak edən Azərbaycanın mədəniyyət naziri Anar Kərimov 
ICESCO-nun Baş direktoru Salim bin Məhəmməd əl-Malik ilə görüşüb. 

AZƏRTAC xəbər verir ki, görüşdə 
Azərbaycan-ICESCO əlaqələrindən söhbət 
açılıb, Baş direktorun bu ilin yanvar ayında 
Azərbaycana səfəri, həmin səfər çərçivəsində 
müzakirə olunan məsələlərlə bağlı yenidən fikir 
mübadiləsi aparılıb.

Anar Kərimov ICESCO-nun Baş direkto-
runun bu səfərinin Azərbaycan cəmiyyətində 
böyük rezonans doğurduğunu,  ICESCO-nun 
44 günlük Vətən müharibəsi zamanı və 
müharibədən sonrakı dövrdə ölkəmizə verdiyi 
dəstəyin bir daha yüksək qiymətləndirildiyini 
diqqətə çatdırıb. Eyni zamanda, həmin səfər 
çərçivəsində razılaşdırılmış məqamların həyata 
keçirilməsi üçün konkret addımların atılması ilə 
bağlı müzakirələr aparılıb.

Salim bin Məhəmməd əl-Malik öz 
növbəsində Azərbaycana yüksək səviyyədə 
rəsmi səfərə dəvət edildiyinə və Prezident 
İlham Əliyev tərəfindən qəbul olunduğuna görə 
təşəkkürünü bildirib, görüşlərdə əldə olunan 
razılaşmaların icrası ilə bağlı ICESCO-nun artıq 
fəaliyyətə başladığını deyib.

Vurğulanıb ki, buraya ən vacib məqam 

olaraq Şuşa şəhərinin “İslam Mədəniyyətinin 
Paytaxtı” elan edilməsi, Azərbaycanda 
ICESCO-nun regional ofisinin açılması ilə bağlı 
məsələlərin tamamlanması, həmçinin ICESCO-
da Nizami Gəncəvinin 880 illiyinin qeyd olunma-
sı kimi məsələlər daxildir. 

Görüş zamanı cari ilin sonuna kimi ICESCO-
nun Baş katibliyində Nizami Gəncəvi irsinə 
həsr olunmuş böyük beynəlxalq tədbirin təşkili, 
regional ofis ilə bağlı məsələlərin Azərbaycan 
tərəfinin təklif etdiyi məqamlara aydınlıq 
gətirildikdən sonra işçi qrup səviyyəsində 
müzakirə edilməsinə dair ümumi razılıq əldə 
olunub. Eləcə də bu ilin sonunadək həm 
ICESCO Baş Konfransında, həm mədəniyyət 
nazirlərinin konfransında bu məqamlarla bağlı 
təqdimatların edilməsi razılaşdırılıb.

Baş direktor, eyni zamanda, Azərbaycan 
tərəfinin yeni təşəbbüsü olan "Mədəniyyət 
naminə sülh" (Peace4Culture) qlobal kam-
paniyasına öz dəstəyini ifadə edərək 2021-ci  
ilin dekabr ayında keçiriləcək ICESCO Baş 
Konfransı çərçivəsində bu kampaniyanın geniş 
təqdimatının keçirilməsinə razılığını ifadə edib.

MN: Digər ölkələrə aid nəqliyyat vasitələrinin 
Azərbaycan ərazilərinə qanunsuz keçməsi ilə 

bağlı Rusiya MN-ə və Sülhməramlı qüvvələrin 
komandanlığına məktublar ünvanlanıb

Digər ölkələrə aid nəqliyyat vasitələrinin Rusiya Federasıyası sülhməramlılarının 
müvəqqəti yerləşdirildiyi Azərbaycan Respublikası ərazilərinə qanunsuz keçməsi 
ilə bağlı Müdafiə Nazirliyi tərəfindən Rusiya Federasiyası Müdafiə Nazirliyi və 
Sülhməramlı qüvvələrin komandanlığına məktublar ünvanlanıb.

Müdafiə Nazirliyinin mətbuat xidmətindən 
verilən məlumata görə, məktublarda qeyd 
edilib ki, bu kimi hallar Azərbaycan Respubli-
kası və Rusiya Federasiyası Prezidentlərinin, 
Ermənistan baş nazirinin 2020-ci il noyabrın 
10-da imzaladığı üçtərəfli Bəyanata ziddir və 
onların qarşısının alınması xahiş olunub.

Azərbaycan Respublikasının razılığı ol-
madan digər ölkələrin hüquqi və fiziki şəxsləri 
və onlara aid nəqliyyat vasitələri Azərbaycan 
ərazisinə daxil ola bilməz və bu kimi hallar 
ölkəmizin qanunlarının pozulmasıdır. 

